
ZOSTER HERPESAREN AURKAKO TXERTAKETA (2023/11/06an eguneratua)

Osasun Sailak, Txertaketen Euskadiko Kontseilu Aholku Batzordearen gomendioei jarraituz eta
Osasun Publikoko Batzordeak onartu ondoren, 2022an Zoster Hepesaren aurkako txertoa
jartzeko gomendioa jarri zuen martxan. Gomendio horiek eguneratu egin dira, eta, gaur egun,
arrisku handiko populazioa eta adinaren araberako txertaketa barne hartzen ditu.

ARRISKU HANDIKO POPULAZIOAREN TXERTAKETA
18 urtetik gorako populazioa, arrisku baldintza hauetakoren bat dutenak:

e Sortzaile hematopoietikoen transplantea (SHT):

e Organo solidoen transplantea (OST) edo beraren zain dauden pertsonak.

e Fase altiboan dauden hemopatia gaiztoak.

e Ahotiko tratamendua JAKen kontrako farmakoekin edo Zoster Herpesa izateko arriskua
areagotzen duten beste botika batzuekin (immunosupresio handia eragiten dutenak).

e GIBa.

e Kimioterapiarekin tratamenduan dauden tumore solidoak.

e Zoster Herpesaren 2 gertakari edo gehiagoren aurrekaria.

e 50 urtetik aurrera, beste farmako immunomodulatzaile edo immunosupersortzaile
batzuekin tratamenduan dauden pertsonak.

Ospitaleetako prebentzio-medikuntzako zerbitzuek zein lehen mailako arretako zentroek
arrisku taldeei zuzendutako beste txerto batzuk ematen dizkieten moduan, osasun-
sistemarekiko edozein kontaktu aprobetxatzea gomendatzen da, populazio-talde horien
txertaketa oportunista egiteko.

ADINAREN ARABERAKO TXERTAKETA

Dosiak eskuragarri daudenez gero, txertaketa handitu egingo da, 65 urte edo gehiagoko
pertsona guztiak barne hartuz.

Pertsona horiei txertoa jartzeko gonbita egitea gomendatzen da, bai eta osasun-sistemarekin
duten edozein kontaktu aprobetxatzera ere, txertaketa oportunista egiteko.

TXERTOAREN EZAUGARRIAK

Gaixotasun horri aurrea hartzeko eskuragarri dagoen txertoa Shingrix (ZO/su) txertoa da.
Txerto inaktibatu erantsia da.

Berreratzea eskatzen du.

Emateko bidea: muskulu barnetik.

Emateko jarraibidea: txertoaren bi dosi, 2 hilabeteko tartearekin. Inmunusupresioa duten
pertsonen kasuan, bi dosien arteko gutxieneko tartea hilabetekoa izan daiteke.

Beste txerto batzuekin batera administratzea: aldi berean eman daiteke urtaroko gripearen
aurkako txerto inaktibatuarekin, pneumokokoen aurkako 23-balenteko txertoarekin (VNP23)
edo difteriaren aurkako txertoarekin, tetanosaren aurkako txertoarekin, eta kukutxeztularen
aurkako txertoarekin (dTpa).

Kontraindikazioa: txertoaren osagairen batekiko edo aldez aurreko dosiarekiko
hipersentikortasuna.

Ez dago haurdunaldiko erabilerari buruzko daturik.

Vitoria-Gasteizen, sinatzen den egunean.

